
Departementet for Fiskeri og Fangst 
GOVERNMENT OF GREENLAND 

Inatsisartuni ilaasortaq, 
Jens-Frederik Nielsen, Demokraatit 
Maani/ 

§ 37 naapertorlugu apeqquteqaammut nr. 156 piujuartitsinermut tunngasumut 
akissuteqaat 

Inatsisartut suleriaasissaanni § 3?-mi imm. 1 naapertorlugu apeqqutinik Naalakkersui
sunut nassiussaqarsimavutit, piujuartitsineq pillugu. Apeqqutitit uanga suliassaqarfi
gisannut akisassanngortinneqarsimapput. 

Ad 1. Aalisagartassanut qaffaanerit qassit Naalakkersuisut akuerisimavaat april 
2021 qinersereernerup kingorna? 

Akissuteqaat: 
April 2021-mili Naalakkersuisut qaffappaat (ull. Novembarip 22-ani 2021): 

a. Qaleralittassat; 
o 900 tons Upernavik-mi, 
o 77 tons Sisimiut-Maniitsoq-milu. 

b. Saattuartassat; 
o 100 tons sinerissap qanittuani Nuuk-Paamiut, 
o 100 tons Avataasiortuni Nuuk-Paamiut, 
o 100 tons Qeqertarsuup Tunua-Uummannaq, 
o 150 tons sinerissap qanittuani Sisimiut. 

Ad a. Qaffaanernit taakkuninnga biologit innersuussutaanniit qaffasinnerusimap
pat? 

Akissuteqaat: 
Qaleralittassat 77 tons-imik Sisimiut-Maniitsoq-milu qaffanneqarnerat ilisimatuussutsik
kut siunnersuinerup iluaniippoq. Pisassat pineqartut 223 tons-iupput 300 tons-inullu 
qaffanneqarlutik. Sisimiunut Maniitsumullu Kalaallit Nunaata Pinngortitaleriffianit ili
simatuussutsikkut siunnersuutigineqartuni inassutigineqarpoq 2021-mi qalerallit pisari
neqartut 300 tons-inik amerlanerussanngitsut, piujuaannartitsineq tunngavigalugu. 
Imm. 1-imi pisassanik qaffaanerit eqqaaneqartut ilisimatuussutsikkut siunnersuutigi
neqartunit inassutigineqartunit annertunerupput. 

Ad 2. Naalakkersuisut isumaqarpat, piujuartitsilluni aalisarnerusoq, ilisimasallit 
innersuussutaat malinngikkaanni? 

Akissuteqaat: 
Taaguut "piujuaannartitsinissaq siunertaralugu aalisarneq" tassaavoq aalisakkat piuju
aannarnissaat, aningaasarsiortuarsinnaaneq aammalu inuit susassareqatigiinnerisigut 
piujuaannarnissaat. lIisimatuussutsikkut siunnersuinermi aningaasanut inuit susassare
qatigiinnerisigut tunngasortaat ilanngunneqartanngillat. Naalakkersuisut immikkuualuttut 
pineqartumut attuumassuteqartut ilanngunniartarpaat. 

Ad 3. Piniarnerup iluani pisassiissutinik qaffaanerit qassit Naalakkersuisut aku
erisimavaat april 2021 qineersereernerup kingorna? 

Akissuteqaat: 
Apriilimiilli 2021 Naalakkersuisunit qaffaavigineqarput: 

c. Tunumi qilalugaq qernertaq; 
o "Ittoqqortoormiit" 5-nik qaffaavigineqarlutik aammalu, 
o 'T asiilaq" 15-inik qaffaavigineqarluni. 

d. Aqutsiveqarfik "Qaanaaq" qilalukkanik qernertanik 20-nik qaffaavigineqarpoq. 

Immikkut pisassiissutigineqartut sinneqassagaluarpata taakku teknikkikkut 2021-miit 
2022-mut nuunneqassanngillat. 
Tamatuma saniatigut 2021 -mi killilersukkanut nalunaarutigineqareersunut pisassiis
sutaareersunut allanik pisassiissuteqartoqanngilaq. 

Novemberip 22-iani 2021 pisanik nalunaarsuinermi tigusimasatsinnit immikkut pisassii
sutiniit suli pisaqartoqarsimaneranik nalunaaruteqartoqanngilaq. 

lIanngussamut takussutissianut nalinginnaasumik pisassiissutigineqarsimasunut, pi
sasseeqqittoqarsimappat kiisalu pisaasimasut, taakkununnga ilanngullugit pisassiissuti
nik nuussisimanermut paasissutissat imaluunniit ukiumi pisassiiffiusumit ukiup tullianut 
pisassiinermi ilanngaatit pillugit innersuussutigissavakka. Eqqartorneqartut tassaapput 
immikkut pisassiinernik aalajangernerit, taamaattorli aamma pisassiissutinut tunngasuni 
nungunngitsuuinermut tunngasunik unammilligassaqarneq, assersuutigalugu Kitaani 
qilalukkanik qa.qortartassat. 

Ad a. Qaffaanernit taakkuninnga qassit biologit innersuussutaannit qaffasinneru
simappat? 

Akissuteqaat: 
Pineqartut tamarmik. Qaanaaq eqqarsaatigalugu nalinginnaasumik qilalukkanik qerner
tanik pisassiineq ilisimatuussutsikkut siunnersuineq naapertorlugu ukiumut g8-nik amer
lassuseqarput. Taamaalilluni 20-nik pisasseeqqinnermi ilisimatuussutsikkut siunner
suutigineqartoq pisassani pineqartuni sipporneqarpoq. 

Tunumi "Kangerlussuaq" i1anngullugu qilalugaqatigiinnut pingasunut tunngatillugu ili
simatuussutsikkut siunnersuutaavoq pisassat O-nissaat. Taamaattumik ilisimatu
ussutsikkut siunnersuineq, December 2020-mi aammalu Oktober 2021-mi immikkut 
pisasseeqqinnerit amerlassusaattut, sipporneqarpoq. 

Ad 4. Naalakkersuisut isumaqarpat, piujuartitsilluni piniarnerusoq, ilisimasallit 
innersuussutaat malinngikkaanni? 

Akissuteqaat: 
Taaguut "piujuaannartitsinissaq siunertaralugu piniarneq" tassaavoq uumasut piujuaan
narnissaat, aningaasarsiortuarsinnaaneq aammalu inuit susassareqatigiinnerisigut 
piujuaannarnissaat. lIisimatuussutsikkut siunnersuinermi aningaasanut inuit susassa
reqatigiinnerisigut tunngasortaat i1anngunneqartanngillat. Naalakkersuisut immikkuualut
tut pineqartumut attuumassuteqartut ilanngunniartarpaat. 

Naalakkersuisut paasinninnerat naapertorlugu taaguut "immikkut ilisimasallit", aamma 
"inuussutissarsiutigalugu piniartut" tassaasut nalinginnaasumik ullut tamaasa ukioq kaa
jallallugu piniariartartut aammalu uumasunik malinnaasut imaluunniit uumasoqanngin
neranik, ingerlaarfiinik, neriniarfiinik assigisaanilluunniit malinnaasut. Taakkuupput uan
ga isinnit aamma "immikkut ilisimasallit", soorlu aamma taamatut biologit eqqarsaati
galugit. Piniartut ilisimasaat uanga Naalakkersuisutut pineqartunut issianinni, pingaaru
teqartorujussuupput. Piniarneq aallaaniarnerlu pillugit Inatsisartut Inatsisaanni § 

2, imm. 3 aamma 4 naapertorlugu piniartut atuisullu ilisimasaat ilisimatuussutsikkut 
siunnersuinerup saniatigut,ilanngunneqartussaapput, Naalakkersuisut aalajangiiniar
neranni. 

Piniartut ilisimasaat tamanut tusarniaanerni ilanngunneqartarput taakkulu isummiutaat 
aallaavigalugit Naalakkersuisut pisassanik annertussusiliisarlutik. 

Ad 5. Naalakkersuisut suliamut allanik soqutinaatilinnik paasissutissiisinnaap
pat? 

Akissuteqaat: 
Naamik. 

Inussiarnersumik inuulluaqqusillunga 

